
						З пляцоўкі Вікікрыніцы

					

					


					
					
					Гэта старонка была вычытаная

	
ЗА ПАДАТКІ.

Колькі ўжо раз за падаткі

Стараста пужае!

Ой, нехай іх,—горка з імі,

Хто таго ня знае?! —

Аж тут пісар прыежджае

Разам з старшынёю…

Ой, нічога не парадзіш

З горкою бядою.

—Пачэкайце, залатые! —

Бух ім я у ногі!

А назаўтра я Красульку

Пацягнуў за рогі.

Зарыкала так жалобна

Бедная жывёла

І мне сэрцэ немым рыкам,

Як нажом, парола,

Жонка плачэ у качэргах;

Гэтак па дзіцяці,

Ззаду за труной ідучы,

Толькі плачэ маці…

Я йшоў з боку,—і здушылі

Горла мне залозы!

Выйшоў ў поле,—паліліся

З вачэй самі сьлёзы.

